
MAAGIZO KWA MTAHINIWA
a) Jibu maswali manne pekee
b) Swali la kwanza ni la lazima
c) Maswali hayo mengine matatu yachaguliwe kutoka sehemu nne zilizobaki ; yaani : Tamthlia,hadithi fupi,ushairi na fasihi simulizi.
d) Usijibu maswali mawili kutoka sehemu moja.


SEHEMU YA A (SWALI LA LAZIMA)

(1)  Ushairi
Ajaye kisimani,mbele hunywa maji maenge,
Asinywe yalo na vunju,
Yakampa kigegezi
Yakamtubua roho akaona na kinyaa,
Awali ndio awali,awali mbovu hamna.

Ikiwa utalimatia,
Utayaramba makombo
Uvidata vitu chache,
Kisomo aali kikupe kisogo
Inajuzu ujihimu
Mwanafuu darasani,
Uraukapo bukrata
Katu huyaramba makombo,
Hutokosa kisebeho.

Dereva nawe utingo,
Natija ni asubuhi,
Wateje utawawahi,
Wasaa kuzingatia,uwafikishe kazini,
Kwa wasaa ufaao,
Wasije wakateteshwa na
Bosi wao nao wakuapize

Nawe mwana zaraa,
Mpini uukamate kabla,
Jua kutiririsha majasho jasadini
Ushidwe kungoa magugu
kutoka kwa lako konde

Mhadimu mwenye zahola
Yajuzu ujihimu
Maziwa ununue majogoo
Usije ukayadata na hivyo
Ukaandaa na  chai ya mkandaa
Wateja wakuambae mithili ya ibilisi.



Maswali
a) Andika anwani mwafaka kwa shairi hili.                                                            (alama1)
b) Shairi hili ni la aina gani?                                                                                      (alama2)
c) Kwa mujibu wa mshairi eleza dhamira ya shairi kwa mwanafunzi .                        (alama 1)
d) Eleza nasaha yoyote inayotolewa kwa wafanyakazi wowote watatu.          		(alama3)
e) Taja na utoe mifano miwili ya mbinu za uandishi katika shairi.                   (alama2)
f) Taja sifa zozote mbili za kimuundo zilizotumiwa na mshairi.                       (alama 2)
g) Andika ubeti wa kwanza kwa lugha ya nathari.                                              (alama 4)
h) Onyesha matumizi mawili ya mishata.                                                            (alama 2)
i) Eleza maana ya maneno yafutayo kama yalivyotumia katika shairi.           (alama3)
i) Wakuapize
ii) Mhadimu
iii) ukayadata

SEHEMU YA B 
Tamthilia(Mstahiki Meya-Timothy Arege)
(2)    ”…wala hamna haja ya kuwachezea watu nyimbo za kizalendo miaka hamsini baada ya uhuru. ’’
a) Fafanua muktadha wa dondoo hili.                                                                     (alama4)
b) Fafanua umuhimu wa msemaji .                                                                        (alama 4)
c) Tambua maudhui yanayojitokeza katika dondoo hili na uyafafanue kwa kurejelea tamthilia .                                                                                                                (alama12)

(3) Sikio la kufa  halisikii dawa.Thibitisha ukweli wa methali hii ukirejelea tamthilia ya Mstahiki Meya.(alama 20)
SEHEMU YA C
RIWAYA (Kidagaa Kimemwozea(Ken Walibora)
(4) Kwa kutoa mifano mwafaka fafanua matumizi ya mbinu zifuatazo za lugha.( alama 20)
a) Sadfa
b) Kisengere mbele

(5)  “ Maneno huweza kujenga pengine nyumba  za   karata”
a) Fafanua muktadha wa maneno haya.                                                                          (alama 4)
b) Tambua  mbinu ya lugha inayojitokeza katika dondoo hili.                                      (alama 2)
c) Onyesha nyumba  za karata zinazorejelewa  katika riwaya .                                         (alama14)
SEHEMU YA D
HADITHI FUPI(DAMU NYEUSI NA HADITHI NYINGINE)
6.  (i)Fafanua changamoto zinazoikumba sekta ya elimu kwa kurejelea hadithi zifuatazo.	    (alama10)
a) Samaki wa Nchi za Joto
b) Kanda la Usufi
(ii)Fafanua madhara ya ukabila katika ujenzi wa jamii mpya kwa kurejelea hadithi ya Masikini Babu Yangu.       										(alama 10)
SEHEMU YA E
(7)   Fasihi simulizi
(a)Fafanua majukumu matano ya ngomezi.(alama 10)
(b)Eleza sifa zozote tano za michezo ya watoto.(alama10)

